ՀԻՄՆԱՎՈՐՈՒՄ
“Գույք հանձնելու և  <<Դեբեդ-Աղստև-ջրառ>> ու <<Սևան-Հրազդանյան-ջրառ>> փակ բաժնետիրական ընկերությունները վերակազմակերպելու  մասին” Հայաստանի Հանրապետության կառավարության որոշման նախագծի ընդունման
Անհրաժեշտությունը` Տավուշի և Լոռու համապատասխան տարածաշրջաններում ոռոգման ջրի մատակարարումն ավելի արդյունավետ կազմակերպելու, մարզերի չորս ջրօգտագործողների ընկերությունների սպասարկման տարածքում ոռոգման ջրի մատակարարման ապահովման համար նախապատրաստվել է  ՀՀ կառավարության համապատասխան որոշման նախագիծ, համաձայն որի անհրաժեշտ է  <<Դեբեդ-Աղստև-ջրառ>>  փակ բաժնետիրական ընկերության հաշվեկշռում հաշվառված գույքի կազմից առանձնացնել ոռոգման համակարգեր ու գույք և անհատույց օգտագործման իրավունքով հանձնել <<Լոռու-ջրանցք>>,  <<Ուտիք>>, <<Նոյեմբերյան>> և <<Գետիկ>>  ջրօգտագործողների ընկերություններին: Նշված գործողությունների ավարտից հետո նախատեսվում է <<Բաժնետիրական ընկերությունների մասին>>  Հայաստանի Հանրապետության  օրենքի համաձայն <<Դեբեդ-Աղստև-ջրառ>> և <<Սևան-Հրազդանյան-ջրառ>>  փակ բաժնետիրական ընկերությունները վերակազմակերպել միացման ձևով` <<Դեբեդ-Աղստև-ջրառ>>  փակ բաժնետիրական ընկերությունը միացնելով <<Սևան-Հրազդանյան-ջրառ>> փակ բաժնետիրական ընկերությանը:

Ընթացիկ իրավիճակը և խնդիրները` 
Ներկայումս <<Լոռու-ջրանցք>>,  <<Ուտիք>>,  <<Նոյեմբերյան>> և <<Գետիկ>> ջրօգտագործողների ընկերությունները <<Դեբեդ-Աղստև-ջրառ>>  ՓԲԸ-ից կատարում են համապատասխան ջրառ: <<Լոռու-ջրանցք>>,  <<Ուտիք>>, <<Նոյեմբերյան>> և <<Գետիկ>>  ջրօգտագործողների ընկերությունների աշխատանքներն ավելի արդյունավետ կազմակերպելու համար որոշման նախագծով նախատեսված է համապատասխան ոռոգման համակարգերը  և գույքն անհատույց օգտագործման իրավունքով հանձնել այդ ընկերություններին:

Տվյալ բնագավառում իրականացվող քաղաքականությունը ոռոգման ջրի մատակարարման արդյունավետ կազմակերպում, մասնակցային կառավարման ամրապնդում, բարեփոխումների իրականացում:
Կարգավորման նպատակը և բնույթը` Որոշման նախագծի կարգավորման նպատակը պայմանավորված է  ոռոգման ոլորտում հետագա բարեփոխումները խորացնելու, կառավարման համակարգերը բարելավելու, մասնակցային կառավարումը ամրապնդելու,  ինչպես նաև Հայաստանի համապատասխան տարածաշրջանների ոռոգման ջրամատակարարումն առավել օպերատիվ և արդյունավետ իրականացնելու անհրաժեշտությամբ:
Նախագծի մշակման գործընթացում ներգրավված ինստիտուտները և անձինք` Որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից:  
Ակնկալվող արդյունքը` Որոշման նախագծի ընդունմամբ կապահովվի ջրօգտագործողների ընկերությունների գործունեության արդյունավետության բարձրացումը: 

